
				ଏହି ପୃଷ୍ଠାଟି ସଂଶୋଧିତ ହୋଇନାହିଁ
ଶ୍ରୀଯୁକ୍ତ ଚନ୍ଦ୍ରମୋହନ ମହାରଣା ଜଣେ ଆଦର୍ଶ ଶିକ୍ଷକ ଓ ସୁସାହିତ୍ଯିକ ଭାବରେ 
ଓଡିଶାର ପୁରପଲ୍ଲୀରେ ଜଣାଶୁଣା । ଏହି  ପୁରୁଷଙ୍କ ବାଲ୍ଯାବସ୍ଥା ଯେପରି ଉତ୍କଟ ଦାରିଦ୍ର ଜନିତ
ଦାରୁଣ  କଷ୍ଟରେ କଟିଥିଲା, ଶେଷଜୀବନ ସେହିପରି କଟିଥିଲା ଯନ୍ତ୍ରଣା ଜର୍ଜରିତ ରୋଗ୍ଗ୍ରସ୍ତ
ହୋଇ । 



ଶତ୍ରୁମାନେ ତାଙ୍କର ଗୃହଦାହ କରି ଦେଇଥିଲେ । ତାଙ୍କ ଜୀବନସାରା ଜମିବାଡି
ସଂକ୍ରାନ୍ତୀୟ ମାଲିମୋକଦ୍ଦମା ଲାଗିରହିଥିଲା । ସେ ଥିଲେ ସଫାସୁତୁରା, ସ୍ବାସ୍ଥ୍ଯରକ୍ଷା ପ୍ରତି
ଧ୍ଯାନଶୀଳ । ସେ ଦିଙ୍କୁ ଚାରିଥର ସ୍ନାନ କରୁଥିଲେ । ନିୟମିତ ପ୍ରାଣାୟାମ କରୁଥିଲେ ।
ପ୍ରାଣାୟାମଗତ ତ୍ରୁଟି ଯୋଗୁଁ ସେ ଗ୍ରହଣୀ ରୋଗରେ ପୀଡିତ ହୋଇ ୧୯୨୯ ମସିହା ଏପ୍ରିଲ୍
୯ ତାରିଖରେ ପରଲୋକ ଗମନ କରିଥିଲେ ।



ବ୍ଯକ୍ତିଗତ ଜୀବନରେ ଉଚ୍ଚକୋଟୀର ଚରିତ୍ରବତ୍ତା, ଶିକ୍ଷକ ଭାବରେ ନିଷ୍ଠାପର
କର୍ମତ୍ପରତା ଓ ସାହିତ୍ଯ ରଚନାରେ ମଔଳିକତା ପ୍ରଦର୍ଶନ କରି ଚନ୍ଦ୍ରମୋହନ ସମସାମୟିକ
ନେତୃସ୍ଥାନୀୟ ବ୍ଯକ୍ତି ତଥା ତାଙ୍କର ଗୁଣମୁଗ୍ଧ ଯଶସ୍ବୀ ଛାତ୍ରମାନଙ୍କ ସୃତିରେ ଯେପରି
ଦେଦିପ୍ଯମାନ ରହିଛନ୍ତି ସେଥିରୁ ଆଜିର ଶିକ୍ଷକ ତଥା ଛାତ୍ରସମାଜ ପ୍ରେରଣା ଲାଭ କଲେ
ଓଡିଶାର ଶିକ୍ଷକ- ପ୍ରଶିକ୍ଷଣ, ଶିକ୍ଷା-ପ୍ରଶାସନ ଯେ ସମୃଦ୍ଧ ହୋଇପାରନ୍ତା, ଏହା ସବୁମନ୍ତେ ଆଶା
କରିଜାଇପାରେ । 

